
2015 жылы  04 қыркүйек	 				      Маңғыстау селосы

	Маңғыстау облысы Мұнайлы аудандық соты құрамында төрағалық етуші судья А.И.Дусимова,
 хатшылықта А.Сабираддинов отырып, 
арызданушы К.Н.Изтурганов, оның сенімхаты бойынша өкілі С.С.Нурмановтың қатысуларымен ашық сот мәжілісінде, Мұнайлы аудандық соты ғимаратының №3 сот мәжілісі залында,  арызданушы Изтурганов Курбанбай Нуртилеуовичтің Мұнайлы аудандық сотының 24.09.2014 жылғы жауапкер  Изтурганов Курбанбай Нуртилеуовичтен талапкер «Finance Арнайы Қаржы Компаниясы» жауапкершілігі шектеулі серіктестігінің пайдасына (бұдан әрі ЖШС)  1 739 548 теңге қарыз ақша және сот шығындары 50 666 теңге өндіру сот шешімінің орындалуын қайта бұрып атқару туралы арызын  қарап,
					
       АНЫҚТАҒАНЫ :
Мұнайлы аудандық сотының 24.09.2014 жылғы шешімімен жауапкер  К.Н.Изтургановтан талапкер «Finance Арнайы Қаржы Компаниясы» ЖШС-нің пайдасына қарыз ақша 1 739 548 теңге және сот шығындары 50 666 теңге өндірілген. 
К.Н.Изтурганов арызын қолдап, Мұнайлы аудандық сотының 24.09.2014 жылғы шешімінің орындалуын қайта бұрып атқарып, «Finance Арнайы Қаржы Компаниясы» ЖШС-нен 1 622 155  теңге және сот шығындары үшін төленген 45 теңгені өндіріп беруді сұрады.
Арызданушының сенімхаты бойынша өкілі С.С.Нурманов арызданушының арызын қуаттап, қанағаттандыруды сұрады.  
«Finance Арнайы Қаржы Компаниясы» ЖШС-ның өкілі сот мәжілісінің қаралатын орнымен уақыты туралы тиісінше хабарлана тұра келмеді. 
Қазақстан Республикасы АІЖК-нің 240-2 бабының 2-бөлігіне, 187-бабының 4-бөлігіне сәйкес, сот істі «Finance Арнайы Қаржы Компаниясы» ЖШС-ның өкілінің қатысуынсыз қарауға кіріседі.
Аталған сот шешімін орындау мақсатында Ақтау қаласының атқарушылық округінің жеке сот орындаушысы М.Х.Кулбаевпен атқарушылық іс қозғалып, жауапкер К.Н.Изтургановтан талапкер «Finance Арнайы Қаржы Компаниясы» ЖШС-нің пайдасына қарыз ақша 1 739 458  тенге және сот шығындары  50 666 теңгені өндіру туралы атқару ісі бойынша 25.12.2014 жылы шығарылған жеке сот орындаушысының қаулысы, К.Н.Изтургановтың еңбек ақысынан ұстап өндіру үшін жауапкердің жұмыс орны «ТұлпарМұнайСервис» ЖШС-не жолданып,   К.Н.Изтургановтың еңбек ақысынан 1 622 155 теңге ұсталған. 
К.Н.Изтургановтың апелляциялық шағымымен аталған азаматтық іс Маңғыстау облыстық сотының кассациялық алқасында  қаралып, алқаның 01 шілде 2015 жылғы қаулысымен Маңғыстау облыстық сотының азаматтық және әкімшілік істер жөніндегі 03 наурыз 2015 жылғы қаулысы бұзылып, іс сол алқаға өзге құрамда қарауға жолданған. 
Маңғыстау облыстық сотының азаматтық және әкімшілік істер жөніндегі сот алқасының  13 тамыз 2015 жылғы ұйғарымымен Мұнайлы аудандық сотының 24.09.2014 жылғы шешімінің күші жойылып, талапкер «Finance Арнайы Қаржы Компаниясы» ЖШС-нің жауапкер  К.Н.Изтургановтан банктік қарыз шарты бойынша негізгі борыш, жылдық сыйақы, өсімпұл өндіру туралы азаматтық іс қараусыз қалдырылған.
Қазақстан Республиксы АІЖК-нің 240-1 бабында заңды күшiне енiп, толық немесе iшiнара орындалған сот шешiмiнiң күшi жойылған және сот талап қоюдан толық немесе бiр бөлiгiнде бас тарту туралы жаңа шешiм шығарған не iс бойынша iс жүргiзудi тоқтату туралы немесе талап қоюды қараусыз қалдыру туралы ұйғарым шығарған жағдайда талапкерден күшi жойылған шешiм бойынша алғанының бәрi өндiрiлiп алынады (шешiмнiң орындалуын қайта бұрып атқару).
Сондықтан сот, Мұнайлы аудандық сотының 24 қыркүйек 2014 жылғы жауапкер  К.Н.Изтургановтан талапкер «Finance Арнайы Қаржы Компаниясы» ЖШС-нің қарыз ақша 1 739 548 теңге және сот шығындары 50 666 теңге өндіру туралы  орындалған шешімі  бұзылып, күші жойылуына  және  талап арыз қараусыз қалдырылуына байланысты,   жауапкерден талапкердің пайдасына өндірілген 1 622 155  теңге және сот шығындары үшін 45 279 теңге, кері талапкер «Finance Арнайы Қаржы Компаниясы» ЖШС-нен жауапкер К.Н.Изтургановтың  пайдасына өндірілуге, яғни шешiмнiң орындалуын қайта бұрып атқаруға жатады деп табады.  
Жоғарыда көрсетілгендердің негізінде Қазақстан Республикасы АІЖК-нің 240-2, 251-252 баптарын басшылыққа ала отырып, сот
			
ҰЙҒАРЫМ  ЕТТІ:
Жауапкер  Изтурганов Курбанбай Нуртилеуовичтің Маңғыстау облысы Мұнайлы аудандық сотының 24 қыркүйек 2014 жылғы шешімінің орындалуын қайта бұрып атқару  арызы  қанағаттандырылсын.
Мұнайлы аудандық сотының 24 қыркүйек 2014 жылғы шешімінің орындалуы қайта бұрып атқарылып, «Finance Арнайы Қаржы Компаниясы» ЖШС-нен жауапкер Изтурганов Курбанбай Нуртилеуовичтің пайдасына 1 622 155 (бір миллион алты жүз жиырма екі мың бір жүз елі бес) теңге және сот шығындары үшін 45 279  (қырық бес мың екі жүз жетпіс тоғыз) теңге  барлығы 1 667 434 (бір миллион алты жүз алпыс жеті мың төрт жүз отыз төрт)  тенге  өндірілсін.  
           Ұйғарымға риза емес жағы 15 күн ішінде Маңғыстау облыстық сотына  Мұнайлы аудандық соты  арқылы жеке шағым және наразылық келтіруге құқылы.

Судья						А.И.Дусимова

Көшірмесі дұрыс
Судья						А.И.Дусимова

